
ŠAPAT RIJEKE BISTRICE 

  

Visoka, vitka i snažna Bjelasica podari mi 
život. Svojim predivnim grudima zadoji me i 
dade mi snagu da rastem, da se igram i 
plešem niz pitomu dolinu Majstorovine 

Niz oštro kamenje i usjeke letim dalje u 
svijet svojim bistrim zelenim  očima gledam 
bijele marame svoje majke, Sunce koje se 
javlja iza njenih vrhova i vrijedne ljude koji 

se ogledaju u mojim očima. 

  

Spuštam se niz dolinu i širim radost i sreću u 
svemu. Drveće na mojim obalama štiti me 
od nezgoda i nepijatnosti umivajući svoje 
ruke u meni. 

Na mojim obalama raste mirisno cvijeće 
koje krasi moje bujne kose.Tu djeca uživaju 
u ljepotama boja i mirisa.Tu se druže i svoju 

ljubav izjavljuju jedni drugima i hlade 
obraze od prvog poljupca i prve ljubavi. 

 

 

I, onda stignem u zagrljaj svojoj sestri 
Ljuboviđi. Zagrljene pričamo nježne riječi 
jedna drugoj i tečemo dalje. Lomimo se 
niz strme klance a onda se lagano 
odmaramo niz ravne poljane. Pjevamo, 
pričamo, plačemo i tako vjekovima.  

Majka Bjelasica život mi dade da kroz 
svijet pričam o njoj i ljepotama moga 
zavičaja. 


